
Sinxelo templo datado do S.XIII que
conserva interesantes trazas do seu
románico orixinal. Conserva algúns
canzorros como un que representa a
un coello, nada común na iconografía

románica.

ROMÁNICO EN MONTERROSO



Esta igrexa está datada no primeiro cuarto do século XIII, tan só conserva do edificio románico unha parte dos muros laterais e o testeiro da
capela. Nun dos laterais hai que destacar un curioso canzorro en forma de coello, animal pouco frecuente na iconografía románica do sur
de Lugo, e asóciase á impureza e sensualidade. No mesmo lateral consérvase unha inscrición na que se le “PALIO”. Enriba dunha fiestra
pódese apreciar outro canzorro dun animal, suponse que é un felino cun rolo entre os dentes. A igrexa sufriu importantes reformas nos
últimos séculos, perdendo a súa imaxe exterior románica ao lle ser elevada a ábsida e serlle construída unha sancristía. Tamén a porta
principal se viu reformada, pois presenta un exemplar alintelado no que en orixe era un arco. A nave é rectangular. Os muros son de
cachotería e cantería de granito, e a cuberta é de tella a dúas augas. Conserva restos románicos no arco trunfal de medio punto. No frontis
presenta ollo de boi de grandes dimensións e espadana dun só van. No beirado hai algúns canzorros e, nos muros, restos de inscricións
nalgúns perpiaños. O interior cúbrese con teitume de madeira a dúas augas e laxas de granito. Segundo algúns estudios o arco trunfal
románico daría acceso á capela maior. Aínda que na actualidade presenta uniformidade en alzados, no seu momento a ábsida sería máis
estreita e baixo nave. A sillería granítica disponse en ringleiras horizontais na obra románica. Na zona norte do antigo coro, atópase unha
formidable pía bautismal de indubidable sabor románico


